
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

«ТІЛІМ МЕНІҢ – ТІРЛІГІМНІҢ АЙҒАҒЫ» АТТЫ МЕРЕКЕЛІК ШАРА
Қазалы ауданында 5 

қыркүйек – Қазақстан халқы 
тілдері күні мерекесіне орай 
«Тілім менің – тірлігімнің 
айғағы» атты мерекелік салта-
натты  шара  өтті. 

Әйтеке би кенттік мәдениет 
үйінде өткен мерекелік шараға 
аудан әкімі Алмасбек Ес-
маханов қатысып, жиылған 
жұртшылықты мерекемен 
құттықтады.

-Тіл – ұлттың жаны, халықтың 
рухани өзегі, елдің тарихи 
жады мен     мәдениетінің      ал-
тын арқауы. Мемлекет басшы-
сы Қасым-Жомарт Кемелұлы 
Тоқаев қазақ      тілінің 
мемлекеттік тіл ретіндегі 
рөлін күшейту – мемлекеттік     
саясаттың маңызды 
бағыттарының бірі екенін үнемі 
айтып келеді. Биылғы 1 шілде 
де күшіне енген Жаңа Конститу-
цияда да мемлекеттік тіл қазақ 
тілі екені тайға таңба басқандай 
нақты жазылған, айқын 
бекітілген.      Атап айтқанда, 
жаңа Конституцияның жаңа 
жобасында «Конституциялық 
құрылыс негіздері» деп ата-

латын 1-бөлімнің 9-бабының 
1-тармағында Қазақстан 
Республикасының мемлекеттік 
тілі — қазақ тілі деп тікелей 
белгіленген. Бүгінгі мерекенің 
5 қыркүйекке белгіленуінің 
де өзіндік тарихи мәні бар. 
Бұл – қазақ халқының ұлы 
перзенті, ұлт ұстазы, ағартушы, 
ғалым, қоғам қайраткері Ах-
мет Байтұрсынұлының туған 
күні. Биыл ұлт ұстазының 
туғанына 154 жыл толып отыр. 
Баршаңызды      мемлекеттік тілдің 
мәртебесін арттыруға, оның 
қолданыс аясын кеңейтуге, 
қазақ тілінің болашағына      
әрқайсымыз өз үлесімізді 
қосуға   шақырамын. Ұлт ұстазы 
Ахмет Байтұрсынұлының 
аманатына адал болып, ана 
тілімізді ардақтайық. Қазақ 
тілі – елдігіміздің айғағы, 
тәуелсіздігіміздің тұғыры, 
ұлттық болмысымыздың 
өзегі болып    қала берсін. 
Мемлекеттік тіліміздің 
мәртебесі биіктей берсін, - деді  
Алмасбек Әбілқасымұлы.

Мерекелік шарада әрбір 
салада қызмет ете жүріп, 

мемлекеттік тілдің мәртебесінің 
артуына үлес қосып жүрген 
бірқатар үздіктер марапат 
төрінен        көрініп, облыс әкімі 
мен аудан әкімінің, облыстық 
қоғамдық даму басқармасы 
басшысының   Алғыс хаттары-
мен марапатталды.

Бұдан кейін        аудандық 
«Қазақ тілі» қоғамдық 
бірлестігінің төрайымы 
Нұрбибі Әшір құттықтау сөз 
сөйлеп, тілге деген құрметті 

қалыптастыруға өз үлесін 
қосып келе жатқан  жандардың 
еңбегі  жайында  сөз қозғады.

Мерекелік шара әрі қарай 
аудан     өнерпаздарының 
концерттік бағдарламасына 
ұласып,        тіліміздің   
тағылымы мен ана тіліміздің 
қасиеті жиылған көрерменге 
патриоттық әндер арқылы 
жеткізілді.

Қазалы ауданы әкімінің 
баспасөз қызметі

АУДАН ӘКІМІ «АРАНДЫ» АУЫЛДЫҚ ОКРУГІНІҢ ТҰРҒЫНДАРЫМЕН КЕЗДЕСТІ
Аудан          әкімі Алмасбек 

Есмаханов «Аранды» ауылдық 
округінің тұрғындарымен 
кездесіп, елді мекендерді 
дамыту, инфрақұрылымды 
жаңғырту және халықтың 
өзекті мәселелерін    шешу 
бағытындағы жұмыстарды ба-
яндады.

Қожабақы   ауылдық     
Мәдениет   Үйінде  өткен кез-
десуде аудан әкімі    Мемле-
кет басшысы Қасым-Жомарт 
Тоқаевтың, Үкіметтің және 
облыс әкімінің   қолдауымен 
Қазалы ауданында жүзеге 
асырылып жатқан жобаларға 
тоқталды.

-Бүгінде ауданымыз-
да елді мекендерді газ-
дандыру, жол және электр       
инфрақұрылымын жақсарту 
бағытындағы жұмыстар кезең-
кезеңімен жүзеге    асырылу-
да. Ең ауқымды жобалардың 
бірі - Сырдария   арқылы  өтетін 
«Қарлаң»  көпірінің құрылысы 
қарқынды жүргізілуде. Биыл 
жыл соңына дейін Жанқожа 
батыр, Бекарыстан би, 
«Майдакөл», Ү.Түктібаев елді 
мекендерін табиғи газға қосу 
жоспарланып отыр. Ал келесі 
кезеңде «Өркендеу»,     «Бірлік», 
Қожабақы,  «Аранды» ауылда-

рына магистралды газ жеткізу 
бойынша жобалық-сметалық 
құжаттар әзірленіп, тиісті 
жұмыстар                  жүргізілуде. 
«Аранды»  ауылдық             округі 
тұрғындары үшін өзекті 
мәселелердің бірі – Қожабақы– 
«Аранды» бағытындағы 12 
шақырымдық        аудандық 
маңызы бар автомобиль жо-
лын жөндеу мәселесі екені 
анық. Аталған жолды жөндеу 
жұмыстары да ең бірінші кезек-
те қолға алынатын болады, - 
деді аудан басшысы.

Жиында аудан әкімі Мем-
лекет басшысының бастама-
сымен елімізде жүзеге асыры-
лып жатқан реформалар мен 
игі бастамаларды қолдаудың 
маңыздылығына тоқталып, 
тұрғындарды ел бірлігін 
нығайтуға, өзара ынтымақ 
пен қоғамдық тұрақтылықты 
сақтауға және елдік істерге 
белсенді  атсалысуға  шақырды.

Жақында елімізде өткен 
Құрылтай сайлауында аудан 
тұрғындарының белсенділік 
танытып, елдің болашағына 

бейжай қарамай, азаматтық 
ұстанымын  білдіргенін атап өтіп, 
ауыл тұрғындарына алғысын 
білдірді.

Кездесуде    ауыл 
ақсақалдары сөз сөйлеп, елдегі 
оң өзгерістерге, ауылдарды 
дамыту бағытында атқарылып 
жатқан жұмыстарға қолдау 
білдіретіндерін  жеткізді.

Кездесуден кейін аудан 
басшысы Қожабақы ауылы 
маңындағы аудандық маңызы 
бар жолдың 32,1 шақырымында 
орналасқан темірбетон көпірді  
қайта жаңғырту жұмыстарын 
көрді.

Қазіргі таңда мердігер 
мекеме       «Гүлнұр МК» 
ЖШС құрылыс  жұмыстарын 
қарқынды жүргізуде. Жаңа 
көпірдің ұзындығы  21,6 метр, 
ені  7 метр. Жобаның жалпы   
құны  382,7 млн. теңге.     Жұмыс 
кезінде көлік    қозғалысының 
үздіксіздігін қамтамасыз ету 
үшін 403 метр айналма жол 
салынған.

Аудан басшысы құрылыс 
жұмыстарының сапасы-
на, жобалық талаптардың 
сақталуына және жұмысты 
белгіленген мерзімде аяқтау 
жөнінде    мердігерлерге 
бірқатар  тапсырмалар  берді. 

МҰНАЙ-ГАЗ САЛАСЫ МАМАНДАРЫ МАРАПАТТАЛДЫ

Елімізде қыркүйек айының 
алғашқы жексенбісінде 
мұнай-газ кешені 
қызметкерлерінің кәсіби 
мерекесі аталып өтеді. 
Осыған орай, Қазалы ау-
данында сала маманда-
рына құрмет көрсетілген   
мерекелік қабылдау өтті.

Мерекелік жиында ау-
дан әкімінің орынбаса-
ры Мұрат Әбсұлтанов 
сала қызметкерлері мен 
ардагерлерін кәсіби 
мерекелерімен  құттықтады. 

– Қазыналы Қазалы 
жерінде газ саласының 

қызметкерлері ел игілігі   
жолында  аянбай  еңбек 
етіп, ауданның әлеуметтік-
экономикалық дамуы-
на өзіндік үлестерін қосып 
келеді. Бүгінде ауданда  
498 нысан, 12385 отбасы 
табиғи газ отынын пайдала-
нып отыр. Елді мекендерді 
көгілдір отынмен қамту 
бағытындағы жұмыстар 
жалғасуда. Қазіргі таңда 
Жанқожа батыр,  Бекарыстан 
би, «Майдакөл», Ү.Түктібаев 
елді мекендерін    газ           
отынына қосуда  құрылыс 
жұмыстары жүргізіліп жа-

тыр. Аталған нысандардағы 
жұмыстар аяқталуға жақын.  
Алдағы уақытта   аудан-
да          жалпы құны 4,5 
млрд.  теңгені құрайтын 
бірқатар ауқымды жобаны 
жүзеге асыру жоспарланған. 
Атап айтқанда, «Жан-
кент», «Бірлік», Қожабақы, 
«Аранды» елді мекендеріне 
магистралдық газ құбырын        
тарту, «Ақсуат» елді мекенінде 
автоматтандырылған газ 
тарату станциясын салу 
көзделуде. Сонымен 
бірге,   «Ақсуат», «Байқожа»  
елді мекендерінде 

елдімекенішілік     газ-
бен жабдықтау жұмыстары 
жүргізіледі, - деді Мұрат 
Байғабылұлы.

Жиында өз ісіне 
жауапкершілікпен қарап, 
жоғары кәсібилік танытып 
жүрген бірқатар сала маман-
дарына облыс                әкімі 
Мұрат Ергешбаев пен аудан 
әкімі Алмасбек Есмахановтың 
«Алғыс хаты» табысталды.

Кәсіби мерекеге арналған 
шара аудан өнерпаздарының 
сала       қызметкерлеріне 
арналған ән шашуымен  
жалғасты.

ҚАЗАЛЫЛЫҚ ЖАСТАР ОТАН АЛДЫНДАҒЫ АЗАМАТТЫҚ 
ПАРЫЗЫН ӨТЕУГЕ АТТАНДЫ

Отан қорғау – әр азаматтың 
қасиетті борышы. Әскери 
қызмет – ер жігіттің     азаматтық 
жауапкершілігін арттырып, 
елге деген   сүйіспеншілігін 
нығайтатын     маңызды мектеп.

Қазалы ауданында күзгі 
мерзімді әскери қызметке 
шақырылған азаматтарды әскер 
қатарына  шығарып салуға 
арналған  патриоттық шара өтті.

Қазалы мәдени-демалыс 
кешенінің «Даңқ» аллеясын-
да ұйымдастырылған шараға 
аудан әкімінің орынбаса-
ры Жәнібек Алиев, аудандық 
қорғаныс істері бөлімінің 
бастығы  Нұрлыбек       Сейтха-
нов, Ауған соғысының ардагері, 
«Қызыл Жұлдыз» орденінің 
иегері Күмісбай Серікбаев, 
әскерге шақырылушылардың 
ата-аналары мен аудан жастары 
қатысты.

Шарада    сөз     алған аудан 
әкімінің орынбасары Жәнібек 
Алмасұлы жас сарбаздарға 
ақ жол тілеп, әскери тәртіпті 
қатаң сақтап, Отан алдындағы 
азаматтық борыштарын  абы-
роймен өтеудің маңыздылығына  
тоқталды.

«Әскер – азаматтың   
өміріндегі маңызды  кезеңдердің 
бірі. Бұл жерде сіздер        
жауапкершілікті, тәртіпті, 
отансүйгіштікті және бірлік пен 
өзара қолдауды үйренесіздер. 
Ел қорғау – үлкен мәртебе әрі 

жауапкершілік. Сондықтан 
әскери міндеттеріңізді адал 
атқарып,   ата-аналарыңыздың, 
туған жерлеріңіз      бен елдің 
үмітін ақтайтын   азамат 
болыңыздар. Әскери қызметті  
абыроймен атқарып, туған жер-
ге аман-есен оралуларыңызға 
тілектеспін. Алдарыңыздан ақ 
жол ашылып, қызметте жақсы 
жағынан көрініп, болашақта 
ел игілігіне қызмет ететін 
білікті маман болуларыңызға 
тілектеспін», – деді  Жәнібек 
Алмасұлы.

Сондай-ақ,  шарада аудандық 
қорғаныс   істері бөлімінің 
бастығы Нұрлыбек Сейтха-
нов,  Ауған соғысының ардагері 
Күмісбай Серікбаев жас 
сарбаздарға әскери қызметтің 
маңызы жөнінде айтып, ел 
қорғау жолында табандылық 
пен жігер танытуға шақырды.

Жас  сарбаздарға ата-ана-
лары ақ батасын беріп, ел 
алдындағы міндеттерін абырой-
мен атқарып, аман-есен елге 
оралуына  тілектестігін білдірді.

Айта кетейік, күзгі мерзімді 
әскери қызметке аттанған 10 
қазалылық азамат Қазақстан Ре-
спубликасы Ұлттық қауіпсіздік 
комитеті,  Шекара қызметінің  
әскери бөлімдерінде     Отан 
алдындағы борыштарын өтейтін 
болады.

Қазалы ауданы әкімінің 
баспасөз қызметі

ЖЕМҚОРЛЫҚҚА ТОСҚАУЫЛ
 БОЛУЫМЫЗ ҚАЖЕТ 

Жемқорлық-мемлекеттің, 
қоғамның дамуына тежеу бола-
тын, кесірін тигізетін індет. Сы-
байлас жемқорлықпен күресу 
бүгінгі күннің күрделі мәселесі 
болып отыр. Сыбайлас 
жемқорлықпен түбегейлі күресу           
үшін халықтың құқықтық 
сауатсыздығын жоятын, 
құқықты түсіндіру жұмысының 
сапасын арттырудың  маңызы 
зор. 

Біздің қоғамда сыбай-
лас жемқорлыққа орын жоқ. 
Қоғамның барлық күш жігерін 
біріктіріп, осы дерттің одан 
әрі таралмауы үшін оған 
бөгет болудың барлық амал-
дарын қолдану арқылы ғана 
бұл құбылысқа тиімді түрде 
түбегейлі қарсы тұруға бо-
лады.  Сондықтан сыбайлас          
жемқорлықпен күресу барлық 
азаматтардың  азаматтық 
борышы және адамгершілік 
міндеті  деп білуіміз керек. 

Біз қазір жаңаша өмір сүріп 
жатырмыз.    Жаңа қоғамның 
сипаты   іскерлік   болса, 
бұл жолда жетістіктеріміз 
баршылық. Ал, шешімі күрделі 
әлеуметтік мәселелер де бар. 
Ол сыбайлас жемқорлық. 
Елімізде осы мәселеге бай-
ланысты арнайы қабылданған 
заңдар да, атқарылып жатқан 
түрлі жұмыстар да баршылық, 
дегенмен бұл мәселе әлі 
толық шешімін тапқан 
жоқ. Ендеше, жас буынға     
жемқорлықтың       теріс сал-
дары         туралы   ақпаратты 
дұрыс жеткізу-олардың сы-
байлас жемқорлыққа қарсы 
мәдениетінің қалыптасуына, 
өз құқықтары мен міндеттерін 
терең ұғынып жете түсінуіне 
және орындауына көмектесудің 
алғы шарттарының бірі бо-

лып саналады. Атап айтқанда, 
ол үшін ең алдымен сыбай-
лас жемқорлыққа          қарсы 
сана керек. Сыбайлас 
жемқорлыққа қарсы сана 
қалыптасқан жағдайда ғана 
адам адамгершілікке жат-
қылықтардан бойын аулақ 
ұстай бастайды, заңға қайшы 
келетін әрекеттерді жасауға 
жол бермейді. Қарапайым 
тілмен айтатын болсақ, сыбай-
лас жемқорлық – бұл қызмет 
дәрежесін  жеке мақсатта 
пайдалану. Осы келеңсіз 
құбылыстың    үдеп бара 
жатқаны жас ұрпақ тәрбиесіне 
кері әсер  етеді.

Парақорлық мемлекеттік 
органдардың    қызмет  атқаруына 
кері әсерін тигізіп,           заңды     
қағидаларды теріске шығарып, 
азаматтардың конституциялық    
құқықтары мен заңды 
мүдделерінің бұзылуына түрткі    
болады.    Сондықтан  ора-
сан     кесел келтіретін осынау 
келеңсіз әлеуметтік құбылысқа 
қарсы қатаң шаралар қолға 
алынып жатыр. Жемқорлықпен 
күрес арнайы дайындалған 
мемлекеттік бағдарлама 
негізінде жүзеге асыры-
луда. Еліміздің өркениетін 
дамытқысы келетін, өз орта-
сын құрметтейтін әрбір  азамат 
қауіпсіздікті қамтамасыз етуге      
мүдделі және оның алдындағы 
басты парызы. Қоғаммен бірге 
өркендеп, етек жайып, етене 
сіңісіп келе жатқан бұл кеселдің 
тереңнен құлаш жаймауына 
өз үлесімізді қосу және оған 
тосқауыл болу-біздің басты 
міндетіміз.

  Қ.ҚҰРМАНБАЕВ,
  «Майдакөл» ауылдық 

округінің әкімі 

Қазақстан Республикасы Ұлттық экономика министрлігі,  Табиғи  мо-
нополияларды  реттеу  комитетінің      Қызылорда       облысы бойынша 
департаменті, «Қызылордажылуэлектрорталығы» МКК-ның «Қазалы-
Теміржолжылу»  филиалының  жылу  энергиясын  өндіру, беру,  бөлу 
және жабдықтау қызметтері  тарифтерінің жобасын талқылауға       жария 
тыңдау 2026 жылғы 10 қыркүйек күні сағат 11.00-де Қызылорда облы-
сы, Қазалы ауданы, Әйтеке би кенті, Әйтеке би көшесі, №50,  Жастар 
ресурстық орталығында өткізілетінін  хабарлаймыз.

Жария тыңдауға қатысу үшін депутаттар, жергілікті атқарушы және 
мемлекеттік органдардың, БАҚ, үкіметтік емес ұйымдардың өкілдері, 
тәуелсіз  сарапшылар және тұтынушылар шақырылады.

«Қазалы-Теміржолжылу» филиалының  әкімшілігі

ҚАЗАЛЫНЫҢ АУЫЛ ШАРУАШЫЛЫҒЫ 
ӨНІМДЕРІ ҚЫЗЫЛОРДА ҚАЛАСЫНЫҢ 

ТҰРҒЫНДАРЫНА ҰСЫНЫЛДЫ
Қызылорда қаласында Қазалы ауданының 

ауыл шаруашылығы өнімдерінің жәрмеңкесі 
ұйымдастырылды. 

Жәрмеңкеге ауданнан 46 жүк көлігімен 104 тоннаға 
жуық ауыл шаруашылығы және азық-түлік өнімдері 
жеткізіліп, қала тұрғындарына ұсынылды.

Атап айтқанда, 9 тонна күріш, 6 тонна сүт өнімдері, 
5,1 тонна ет, 6,5 тонна балық,  67 тонна бақша, 9,5 тон-
на кондитерлік өнім және 1 тонна «Қазалы кәмпиті», 
«Рза» АҚ-ның сүт өнімдерін жәрмеңкеге апарылды.

Әлеуметтік маңызы бар азық-түлік тауарлары 
тұрғындарға қолжетімді бағада ұсынылып, нарықтағы 
бағадан 10-15 пайыз төмен бағада сатылды.

Жәрмеңке Қызылорда қаласының «Шұғыла» мөлтек 
ауданында, Ғани Мұратбаев көшесі мен Қожа Ахмет 
Ясауи көшелерінің қиылысында өтті.

ЖАРИЯ ТЫҢДАУ ӨТКІЗІЛЕДІ
Хабарландыру

«ТАЗА ҚАЗАҚСТАН» АКЦИЯСЫ АЯСЫНДА 
КЕЗЕКТІ СЕНБІЛІК ӨТТІ

Қазалы ауданының  орталығы мен барлық    елді мекен-
дерде  «Таза Қазақстан»   экологиялық  акциясы аясында 
кезекті сенбілік  жұмыстары  ұйымдастырылды.

Сенбілікте  аудан    орталығы – Әйтеке би кентіндегі 
Мәдени-демалыс кешені аумағында, М.Ғабдуллин, 
Қыз Жібек, Михайлик көшелерінде тазалық жұмыстары 
жүргізіліп, бей-берекет өскен шөптер шабылып, тұрмыстық 
қалдықтар жиналды.

Аудан  әкімі   Алмасбек     Есмаханов  сенбілік           жұмыстарын  
аралап көріп, тазалық  жұмыстарына атсалысып жатқан 
тұрғындар мен мекеме қызметкерлеріне  алғысын 
білдірді.  Сонымен қатар,  жауапты сала басшыларына елді 
мекендердің  санитарлық тазалығын сақтау, көшелер мен 
қоғамдық орындардың  көркейтілуін қамтамасыз ету, абат-
тандыру жұмыстарын жүйелі түрде жүргізу жөнінде нақты 
тапсырмалар  берді.

Сенбілікке 118 мекемеден 1095 адам, 8 арнайы тех-
ника жұмылдырылып, полигондарға 11,2 тонна қоқыс 
шығарылды.

Қоршаған ортаны таза ұстау – әр азаматтың күнделікті 
мәдениетінің көрінісі. Қоршаған ортаның тазалығына 
үндейтін «Таза Қазақстан» акциясы аясындағы тазалық 
шаралары аудан  көлемінде әрі қарай да тұрақты түрде  
жалғасын табады. 

Қазалы ауданы әкімінің баспасөз қызметі

БАЛАНЫҢ ҚАУІПСІЗДІГІ МЕН ДЕНСАУЛЫҒЫ САҚТАЛУЫ ТИІС
Жаңа оқу жылы қарсаңында 

жалпы      білім беретін 
мектептерді сапалы және 
қауіпсіз оқу процесіне дай-
ындау – білім алушылардың 
денсаулығын сақтау, 
қауіпсіздігін  қамтамасыз ету 
және қолайлы білім беру орта-
сын  қалыптастырудың маңызды 
бағыты.

2026–2027 оқу жылына 
дайындық барысында білім беру 
ұйымдарының материалдық-
техникалық жағдайы, оқу 
кабинеттерінің, спорт 
залдарының, кітапханалардың,   
санитариялық тораптардың, 
асханалардың, медициналық 
кабинеттердің жай-күйі, 
сондай-ақ, қауіпсіздік 
жүйелерінің жұмысқа 
дайындығы бағаланады. 2026–
2027 оқу жылына мектептердің 
дайындығына мониторинг 
еліміздің барлық өңірлерін 
қамтып, білім алушылар мен 
педагогтер үшін қауіпсіз әрі 
қолайлы жағдай жасауға 
бағытталған іс-шаралардың 
орындалуын бағалауды 
көздейді. 

1. Ғимарат пен аумақтың 
дайындығы.

Мектеп аумағы таза, 
абаттандырылған және қауіпсіз 
болуы қажет. Ғимараттың ішкі 
және  сыртқы  бөліктері жарам-
ды жағдайда ұсталуы тиіс.

Оқу кабинеттері, дәліздер, 
рекреациялар және басқа да 
үй-жайлар білім алушылардың 
жас ерекшеліктеріне сәйкес 
ұйымдастырылып, қажетті 
жиһаздармен және оқу 
жабдықтарымен қамтамасыз 
етілуі керек.

2. Санитариялық жағдай.

Білім беру объектілеріндегі 
санитариялық талаптар ҚР 
Денсаулық сақтау министрінің 
2021 жылғы  5 тамыздағы № ҚР 
ДСМ-76 бұйрығымен бекітілген 
санитариялық қағидалармен 
реттеледі. 

Жаңа оқу жылы басталғанға 
дейін:

• оқу және қосалқы үй-
жайларға жалпы тазалау 
жүргізу;

•	 ылғалды жинау 
жұмыстарын ұйымдастыру;

•	 с а н и т а р и я л ы қ 
тораптардың тазалығын 
қамтамасыз ету;

•	 қол жууға арналған 
жағдайларды қамтамасыз ету;

•	 үй-жайларды жүйелі 
түрде желдету;

•	 тазалау және 
санитариялық құралдардың 
жеткілікті қорын қалыптастыру 
қажет.

3. Сумен жабдықтау және ми-
кроклимат.

Білім алушылар мен 
қызметкерлер үшін қауіпсіз ауыз 
суға қолжетімділік қамтамасыз 
етілуі тиіс.

Жылыту, желдету және су-
мен жабдықтау жүйелерінің 
оқу жылы басталғанға дейін 
жарамдылығы тексеріліп, 
анықталған кемшіліктер жойы-
луы қажет.

4. Оқу кабинеттері мен 
жиһаздар.

Оқу кабинеттері қажетті 
жиһаздармен және оқу 
құралдарымен қамтамасыз 
етілуі тиіс. Жиһаздар білім 
алушылардың               жасына 
және бойына   сәйкес таңдалуы 
қажет.

Компьютер, ноутбук, план-

шет және басқа да цифрлық 
құрылғылар пайдаланыла-
тын кабинеттерде балалардың 
денсаулығын қорғауға 
бағытталған санитариялық та-
лаптар сақталуы тиіс. Мыса-
лы, № ҚР ДСМ-76 бұйрығында 
экранмен  жұмыс істеудің 
үздіксіз ұзақтығына жас 
ерекшелігіне қарай шектеулер 
белгіленген. 

5. Тамақтануды ұйымдастыру.
Мектеп асханалары мен 

тамақтану блоктарының 
санитариялық жағдайына ерек-
ше  назар  аудару  қажет.

Ас блогының технологиялық 
жабдықтары, тоңазытқыш 
жабдықтары, ыдыстар, сақтау 
орындары   және    тамақ 
өнімдерін сақтау жағдайлары 
тексеріліп, балаларды қауіпсіз 
әрі сапалы тамақтандыруға  
қажетті жағдай қамтамасыз 
етілуі тиіс.

6. Медициналық қамтамасыз 
ету.

Мектептің медициналық 
кабинеті қажетті жабдықтармен 
және                 медициналық 
мақсаттағы бұйымдармен 
қамтамасыз етіліп,  
санитариялық талаптарға 
сәйкес дайын болуы қажет.

Білім алушылардың 
денсаулығын сақтау және 
аурулардың алдын алу бойын-
ша профилактикалық жұмыстар 
оқу жылы бойы жүйелі түрде 
жүргізіледі.

7. Спорт залдары мен спорт 
алаңдары.

Спорт залдары, спорттық 
құрал-жабдықтар және мектеп 
аумағындағы спорт алаңдары 
қауіпсіз пайдалануға дайын бо-
луы керек. Жарамсыз немесе 

қауіп төндіретін жабдықтарды  
пайдалануға жол берілмей, 
тиісті шаралар қабылдануы 
қажет.

8. Оқу     процесін   
ұйымдастыру.

Сабақ кестесі оқушылардың 
жас ерекшеліктері мен оқу 
жүктемесін ескере отырып жа-
салады. Сабақ арасындағы 
үзілістер, оқу кабинеттерін пай-
далану тәртібі және цифрлық 
құрылғылармен жұмыс 
істеу уақыты санитариялық 
талаптарға сәйкес 
ұйымдастырылуы тиіс. 

Қортынды.
Жалпы білім беретін 

мектептердің жаңа оқу жылы-
на сапалы дайындығы – тек 
ғимаратты жөндеу немесе оқу 
құралдарымен қамтамасыз 
етумен шектелмейді. Бұл – 
білім алушылар үшін қауіпсіз, 
санитариялық талаптарға 
сай, қолайлы     және  сапа-
лы білім беру ортасын толық 
қалыптастыру.

Сондықтан  мектеп 
әкімшілігі жаңа оқу жылы 
басталғанға дейін анықталған 
барлық  кемшіліктерді жой-
ып, ғимараттың,        оқу 
кабинеттерінің, ас блогының, 
санитариялық тораптардың, 
инженерлік жүйелердің, 
медициналық кабинеттің және 
қауіпсіздік жүйелерінің толық 
дайындығын қамтамасыз етуі 
қажет.

Баланың қауіпсіздігі мен 
денсаулығы сақталуы  тиіс.

А.АЙТЖАН,    
Қазалы аудандық 

санитариялық-
эпидемиологиялық бақылау 
басқармасының бас маманы  

СЫБАЙЛАС ЖЕМҚОРЛЫҚТЫҢ АЛДЫН АЛУ – ОРТАҚ МІНДЕТ
Сыбайлас жемқорлық 

– қоғамның дамуына, 
азаматтардың мемлекет-
ке деген сеніміне нұқсан 
келтіретін келеңсіз 
құбылыс. Сондықтан 
оның алдын алу және 
оған қарсы қоғамдық им-
мунитет қалыптастыру 
– мемлекеттік орган-
дар мен қатар, әрбір 
азаматтың  ортақ  міндеті.

Мемлекетімізде сы-
байлас жемқорлықтың 
алдын алуға, оның жолын 
кесуге және мемлекеттік 
қ ы з м е т ш і л е р д і ң 
ж а у а п к е р ш і л і г і н 
арттыруға бағытталған 
жүйелі жұмыстар 
жүргізілуде. Бұл 
бағыттағы басты 
қағидалардың бірі – заң 

талаптарын      қатаң 
сақтау, ашықтық пен 
әділдікті қамтамасыз ету.

Ауылдық округ 
әкімдігінде  сыбайлас 
жемқорлықтың алдын 
алу мәселесіне ерекше 
мән беріледі. Сондықтан         
мемлекеттік қызмет 
көрсету кезінде 
азаматтардың құқықтары 
мен заңды мүдделерінің 
сақталуы, өтініштерді 
белгіленген тәртіппен 
қарау, қызметтік       
міндеттерді адал 
әрі     жауапкершілікпен 
орындау – біздің басты 
талаптарымыздың бірі.

С ы б а й л а с 
жемқорлықтың ал-
дын алуда халықпен 
ашық байланыс 

орнатудың маңызы  
зор.  Азаматтардың 
мемлекеттік органдарға 
деген сенімін артты-
ру үшін қызмет көрсету 
үдерістері  барынша 
ашық әрі қолжетімді бо-
луы қажет. 	

Қазіргі таңда 
көптеген мемлекеттік 
қызметтердің электрон-
ды форматқа көшуі де 
ашықтықты қамтамасыз 
етуге және адам факто-
рын азайтуға мүмкіндік 
беріп отыр.

Сонымен қатар, сы-
байлас жемқорлыққа   
қарсы мәдениетті 
қ а л ы п т а с т ы р у д ы 
жас ұрпақтан бастау 
маңызды. Балалар мен 
жастарға адалдық, 

әділдік, жауапкершілік 
және заңға құрмет  
қ ұ н д ы л ы қ т а р ы н 
сіңіру – болашақта 
жемқорлықсыз қоғам 
қалыптастырудың берік 
негізі.

Әрбір азамат пара 
бермеу, пара алмау, 
заңсыз әрекетке жол 
бермеу арқылы сыбай-
лас жемқорлыққа  қарсы 
күреске өз үлесін қоса 
алады. Егер қандай да 
бір заң бұзушылық неме-
се сыбайлас жемқорлық 
фактісі белгілі болса, оған 
немқұрайлы қарамай, 
тиісті органдарға ха-
барлау – азаматтық 
жауапкершіліктің көрінісі.

С ы б а й л а с 
жемқорлықпен күрес 

тек мемлекеттік 
органдардың міндеті 
емес. Бұл – бүкіл 
қоғамның ортақ ісі. 
Адалдықты  берік  
ұстанып,  заң талапта-
рын  сақтап, әділдік пен 
жауапкершілікті  жоғары 
қойған жағдайда ғана 
жемқорлықтан ада, 
әділетті   қоғам құра ала-
мыз.

А у ы л ы м ы з д ы ң 
әрбір тұрғынын заңды 
құрметтеуге, адал еңбек 
етуге және сыбайлас 
жемқорлықтың кез кел-
ген көрінісіне жол берме-
уге шақырамын.

Н.СЕРАЛИЕВ, 
«Арықбалық» 

ауылдық округінің 
әкімі

